
INTO NOMME 
DE SAN ZÒRZO

St’anno chi a festa de san Zòrzo a l’é chêita pròpio o
giorno primma de Pasqua; coscì a tradiçionale Messa che
a Compagna a fa pe onorâ o Santo a l’é scugiâ in avanti:
a-o 30 d’arvî. Dæto che a gexa de san Zòrzo no gh’é verso
de fânela arvî, emmo pensòu de fâ dî a Messa inta nòstra
paròcchia: a baxilica de santa Maria de Vigne, unn-a de
ciù antighe gexe de Zena. L’emmo dîto a-o nòstro pareco,
mons. Marco Doldi, nòstro sòccio, e lê o l’à acetòu con
grande entuxiasmo. A Messa a l’à visto a prezensa de ben
ben di sòcci (saiemo stæti ’na çinquantenn-a) e a l’é stæta
inrichia da ’na beliscima predica de mons. Doldi, pe l’oca-
xon tutta dedicâ a san Zòrzo. Tutti quelli che gh’êa so are-
stæ davéi contenti da bella celebraçion e mi, a nomme de
tutti, devo ringraçiâlo publicamente pe-a seu disponibilitæ
e pe-a seu senscibilitæ in difeiza di valoî e de tradiçioin
do nòstro Sodaliçio. Fòscia emmo atrovòu finalmente o
pòsto dove poei celebrâ con giöia e con devoçion a rico-
rensa do Santo patron da Compagna.

Comm’ò za dito, a predica in sce san Zòrzo a l’é stæta
bella e gradia. Coscì, pe fâla conosce a tutti, emmo pensòu
de publicala chi, in sciâ nòstra rivista. L’atrovæ quarche
pagina ciù avanti: un graçie a mons. Doldi anche pe que-
sto seu contributo. Ma, dæto che i santi de Zena son ciù

Riproduzione di antica icona russa di San Giorgio


